
Бухгалтерлік есеп аутсорсингі бәсекелестікті дамыту құралы ретінде

Елбасымыз Н.А. Назарбаевтың 2017 жылдың 31 қаңтарындағы Қазақстан халқына Жолдауында «Қазақстанның үшінші жаңғыруы: жаһандық бәсекеге қабілеттілік» бәсекеге төтеп беру жолдарын айқындап берді [1].
Аутсорсингті қолдану корпорациялар үшiн шығындарды азайту, өндiрiстiк және әкiмшiлiк қызметтi оңтайландыру, инновацияларға көп көңiл бөлу арқылы бәсекелестiктi бiршама арттыруға мүмкiндiк бередi.  

Қазiргi заман экономикасының дамуы бизнес технологиялары мен басқарудың ұйымдастырушылық құрылымдарын өндiрiс пен сатудың қарқынды түрде дамып жатқан жағдайына бейiмделуге мүмкiндiк беретiн әрiптестiктiң түрлi формаларына өту жолымен қайта қараумен сипатталады. Нарықтық экономика жағдайында компаниялардың жұмысының мәселелерiн шығындарды азайту, сыртқы орта жағдайының өзгеруi кезiнде икемдiлiктi арттыру, өнiмдер мен қызметтердiң сапасын жақсарту, тәуекелдердi азайту үшiн функциялардың бiр бөлiгiн бизнестегi әрiптестерге берудiң көмегiмен шешудi қарастыратын аутсорсинг бизнестi ұйымдастырудың тиiмдi формаларының бiрiне айналды. 

Аутсорсинг (ағылшынша, outsourcing: (outer-source-using) – сыртқы ресурстардың, көздердiң  қорлануы) – ақыл мен сыртқы ресурстарды (материалдық, еңбек,интелектуалдық) ұйымдарда,  бизнес компанияларда қолдану болып табылады [2].  
Аутсорсингтiк қызметтiң мәнi – мердiгердiң қызметi кәсiпорынға  өздерi жасағанға қарағанда арзан, әрi сапасы жоғары болып табылады. 

Ұйым функцияларын аутсорсингке аударудың мүмкiндiктерi мен тәуекелдерiне салыстырмалы талдау 1-кестеде келтірілген.
Кесте-1. Аутсорсинге өтудiң мүмкiндiктерi мен тәуекелдерi
	Аутсорсингтың артықшылықтары 
	Аутсорсингтың кемшiлiктерi (тәуекелдер)

	Негiзгi қызмет түрлерiне көп көңiл бөлу 
	Құпиялылық пен қауiпсiздiк принциптерiн бұзу

	Қызмет көрсету сапасының артуы 
	Мақсаттар мен мiндеттердi анықтауда нақтылықтың болмауы  

	Қызметкерлер мен оларды оқытуда үнемдеу 
	Қызмет жеткiзушiнi таңдаудағы сәтсiздiк 

	Тәуекелдердi диверсификациялау 
	Нарық жағдайының өзгеруi кезiнде қызмет бағасының өзгеруi тәуекелi 

	Қызметкерлер штатын көбейтудiң қажет болмауы 
	Қызмет жеткiзушiнiң бiлiктiлiгiнiң жетiспеуi 

	Артық қызмет құрылымдарын ұстаудан болатын шығындардың төмендеуi 
	Қызмет жеткiзушiсiнiң тарапынан болатын нашар басқару

	Ескерту – [3] әдебиет негiзiнде құрастырылған


Аутсорсингты қолдану аясы өте кең: өндiрiс, қызмет көрсету, қаржы, ақпараттық жүйелер мен технологиялар, даму стратегиялары, еңбек ресурстары т.б. Сондықтан, аутсорсингтың бiрнеше түрi бар екендiгi еш таңданыс тудырмайды. 

Аутсорсингтың түрлерiне келер болсақ, шетелдiк және ресейлiк тәжiрибеге сүйене отырып, оның келесi түрлерiн бөлiп көрсетуге болады:

Функционалды аутсорсинг немесе тапсырыс берушi компанияның басқарушылық функцияларын сырттай қызмет көрсетуге беру; 

Операциялық аутсорсинг немесе тапсырыс берушi компанияның өндiрiстiк функцияларын сырттай қызмет көрсетуге беру;  

Қорлық аутсорсинг немесе iшкi қорлардың орнына сыртқы қорларды алу. 

Аутсорсингты жiктеудiң басқа да түрлерi бар, олар бойынша өндiрiстiк аутсорсинг, бизнес-үдерiстердiң аутсорсингы, IТ-аутсорсингты бөлiп көрсетедi. 

Осылайша, аутсорсинг түрлерiн толықтай жiктеу келесiдей: 2-кесте.

Кесте-2. Аутсорсингтың түрлерi, кәсiпорындағы тартылған қызметкерлер
	Аутсорсингтың түрлерi

	Ақпараттық технологиялар аутсорсингi
	Басқару функцияларының аутсорсингi
	Өндiрiстiк аутсорсинг
	Қызмет көрсету саласындағы аутсорсинг
	Бiлiмдi басқару аутсорсингi


	Аутсорсингтың тармақтары

	-Оффшорлық бағдарламалау
	-Бухгалтерлiк есеп және қаржы 
	- негiзгi өндiрiс аутсорсингi
	-iскерлiк қызметтер (лизингтiк, құрылыстық, архитектуралық)
	-деректердi зерттеу және талдап өңдеу

	-бағдарламалық жасақтаманы тестiлеу
	-қызметкерлердi басқару
	-қосалқы өндiрiстiң аутсорсингi
	-сауда қызметтерi, қонақүй қызметтерi
	-бiлiм базаларын жасау және басқару

	-электронды бизнес
	- маркетинг
	
	-көлiк қызметтерi және байланыс қызметтерi
-әлеуметтiк қызметтердi қоса алғанда, мемлекеттiк сектор қызметтерi
	-БАҚ мониторингi

	
	-жарнама
	
	
	-деректердi архивтеу және индекстеу

	
	-логистика
	
	
	

	
	-кадрлық үдерiстер
	
	
	


Ескерту – [4] әдебиет  негiзiнде құрастырылған
BISAM маркетингтiк зерттеулерiне сәйкес Қазақстандық консалтингтiк қызмет нарығында әртүрлi бағыттарда кеңес беру және тренингтiк қызмет көрсету саласында 569 консалтингтiк компаниялар тiркелген. Оның iшiнде консалитингтiк қызмет нарығы Алматы қаласында белсендi даму жағдайында, мұнда 351 компания (нарықтың 62%) тiркелген. Оның себебi Алматы қаласының қаржылық орталық ретiндегi статусы деп түсiнуге болады, онда бизнестiң қаржылай ағымдарының басым бөлiгi жинақталған және мұндай көп қаражат әрине кеңес беру қызметiн қажет етедi. Нарық қатысушыларының саны жағынан екiншi орында орталық аймақ орналасқан. Орталық аймақта қазiргi уақытта 82 консалтингтiк компания тiркелген олардың басым бөлiгi Астана қаласында (57 компания) қызмет атқарады. Солтүстiк аймақта консалитнгтiк қызметтiң дамуы баяу жүзеге асуда.Ондағы нарық кеңес беру қызметiмен айналысатын жеке тұлғалардың көптiгiмен ерекшеленедi. Бұл аймақта кәсiпкерлер консалтинг қызметiн қабылдау мен оның артықшылықтарына жете баға берiп отырған жоқ [5].  
BISAM зерттеулерiнiң нәтижесiнде Қазақстандағы консалтингтiк компаниялардың таралуы келесi суретте келтiрiлген (сурет 1).

Сурет 1. Қазақстанда консалтингтiк компаниялардың аймақтар бойынша бөлiнуi, % есебінде
Ескерту - [5] әдебиет негізінде құрастырылған 

Суреттен көрiп отырғанымыздай, консалтингтiк компаниялардың ең аз кездесетiнi Шығыс және Солтүстiк аймақтар, дегенмен бұл да консалтингтiк қызмет деңгейiн бағалаудың абсолюттi көрсеткiшi бола алмайды, себебi олардың көп болуы нарықтық бiлiктiлiгi төмен консалтингтiк қызмет көрсетушiлермен толып кетуi де ықтимал. 
Қалай болғанда да, отандық нарықтағы консалтингтiк қызмет көрсетушiлердi олардың бiлiктiлiк деңгейiне, дайындығы мен құзыреттiлiгiне қарап отандық консалтингтiк қызмет нарығы бәсекеге қабiлеттi емес деп айтуға болмас. 
Нарықтың қажеттi дәрежеде дамымай отырғандығының бiр себебi Қазақстандық консалтингтiк компаниялардағы штаттағы кеңес берушi-сарапшылардың аз болуымен байланыстырады, көбiнесе оларды тек қажет болған жағдайда шақырады. 


Бухгалтерияның аутсорсингi бүкiл бизнес-процестер аутсорсингiнiң жекелеген бөлiгi және ұйым қызметiн бухгалтерлiк тұрғыда қамтамасыз ету құралы болып табылады. Яғни, ұйымның бухгалтерлiк есебiн жүргiзу мен қаржылық есептiлiгiн құрастыруды ұйым шеңберiнен тысқары шығарып, аутсорсерге орындауға берудi бiлдiредi. Сыртқы орындаушылар тарапынан көрсетiлетiн бухгалтерлiк қызметке қарағанда бухгалтерлiк аутсорсинг өзара арақатынастар нысаны болып табылады, себебi сыртқы ұйым тапсырыс берушi ұйымның жұмысшы бизнес-процестерiне жекелеген функционалдық бiрлiк ретiнде қатысқанымен де ұйымдық және құқықтық тұрғыда өз алдына жеке ұйым болып қала бередi. 


Эпизодтық сипатта болатын бухгалтерлiк қызметтермен салыстырғанда бухгалтерия аутсорсингi – перспективалық стратегия болып табылады және ол ұйым iшiндегi бизнес-процестердiң қайта құрылуын талап етедi. Әсiресе, өзара қарым қатынастар мен құжат айналысы процестерiн дұрыс жолға қою ұйымда аутсорсингтi пайдаланудың маңызды бiр жолы болып табылады. Бухгалтерлiк аутсорсинг сервистiк қызмет көрсетулерге жатпайды. Кез-келген ұйымда жабдықтаушылары өте көп болуы мүмкiн, ал аутсорсер әр берiлген ұйымға тек бiреу ғана болады.   


Аутсорсингке берiлетiн бухгалтерия функцияларын келесi суреттен көре аламыз (сурет 2).



Сурет -№. Аутсорсингке берiлетiн бухгалтерия функциялары

Сурет -2. Аутсорсингке берiлетiн бухгалтерия функциялары

Ескерту – [6] әдебиет негізінде құрастырылған


Бухгалтерлiк аутсорсингтiң кеңiнен таралуына бiрқатар кедергiлер бар:

1) объективтi себебi – нормативтiк базаның жоқтығы. Қатысушы жақтар жалпы заңнамалық талаптар мен терминдер жиынтығын пайдалана отырып келiсiм шарт жасағанымен, олар әркез дұрыс құрастырыла бермейдi. Тiптi кейде қызметтiң ерекшелiгiн, клиент пен қызмет көрсетушi арасындағы өзара қатынастардың сипатын да ескере бермейдi;    

2) психологиялық кедергiлер – сырттан орындаушыларды тартудың басты кедергiсi ұйым басшылары тарапынан ұйымның iшкi ақпаратын сенiп тапсыруға дайын еместiгi. Ол құжаттарда шын мәнiнде құпия болмағанымен де осы бiр сенiмсiздiктен аттап өту қиындықтарды тудырады. Мұндай кедергiлер аутсорсерде де пайда болуы мүмкiн, себебi аутсорсерге де өзiнiң әдiстемесiнiң артықшылықтарын ашып көрсетуге тура келедi.   

3) қатынастарды басқару – аутсорсингтi пайдалану тиiмдiлiгi мен табысқа жету тапсырыс берушi тарапынан  осы процеске қатысы бар қызметкерлердiң барлығы жұмылдырылуына тәуелдi болады. Ақпаратты түсiнбеу, бұрмалау өтпелi кезеңде үлкен қиындықтар тудырып, жалпы күтiлген нәтижеге жетуге қауiп туғызуы мүмкiн. Сондықтан партнерларды таңдаған кезде арзанқолды қызметке жүгiне салуға дайын болмай, стратегиялық мақсатқа сәйкесiн iздестiру қажет. Сарапшылардың пайымдауынша, тиiмдi вариант – келiсiм-шарт сомасы аутсорсердiң жалпы кiрiстерiнiң 10-15 пайызы мөлшерiнде болғаны жөн. Бұл екi жаққа да бiр-бiрiне тәуелсiз болуға мүмкiндiк бередi. Ал қалам ақы сомасы тапсырыс берушiнiң нәтижеге қанағаттануына, жұмысты орындауға кеткен уақытқа қатысты анықталады.   

4) Бiлiктiлiк талаптары – бухгалтерлiк аутсорсингтi пайдалану басқарушылық бiлiм мен тәжiрибенiң жоғары деңгейiн қажет етедi, яғни мақсат мен мiндеттердi дұрыс анықтай бiлу, процедуралар мен ұйымдастырушылық регламенттердi қатаң сақтау, жұмыс қорытындысын бағалау критерилерi, айқын мiндеттемелер мен жауапкершiлiк шегiнiң болуы. Аутсорсердi шақыра отырып осы мәселелердi талқылап алу қажет. Бухгалтерлiк аутсорсинг нарығының қатысушыларының пiкiрiнше бұған барлық менеджерлер дайын емес.  

Бухгалтерлiк аутсорсинг қызметтерiн пайдалану тиiмдi нәтижелер көрсетiп, компанияның өндiрiстiк қызметiне оң әсерiн тигiзуде. Тапсырыс берушi фирма ақша қаражаттарын үнемдеу арқылы сапалы қызмет сервистерiнен пайдаланады. Фирма басқа компанияның қызметiн пайдаланғандықтан,  жеке бухгалтерия құрастыруы қажет емес. Яғни жұмыс орындарына қажеттi құрал-жабдықтарға, арнайы бағдарламалар мен кiтаптарға шығын жұмсалмайды. Сонымен қатар, бухгалтерге еңбекақы төлемемейдi және қажеттi тренинг, бiлiктiлiгiн жоғарылатын курстарды қаржыландырмайды. Осыған сәйкес шығындар үнемделедi, бұл әсiресе шағын ұйымдар үшiн өте тиiмдi. Аутсорсингтi қолдану барысында тек ақша қаражаттары емес, уақыт, еңбек ресурстары да үнемделедi. 

Тапсырыс берушi ұйым келiсiмшарт негiзiнде салық және бухгалтерлiк есептi жүргiзудi аутсорсингтiк компанияға тапсырады. Бұл қызметтi пайдалану арқылы ұйым басты назарын өз бизнесiн дамытуға аударады, сонымен бiрге қаржылық және басқару шығындарын, қаржылық тәуекелдiлiктер деңгейiн төмендетедi. Бухгалтерлiк есептi жоғары бiлiктi мамандарға тапсыру арқылы компания өз бизнесiн тұрақты дамыта алады. 

Бухгалтерлiк аутсорсингтiң көптеген артықшылықтары бар, бiрақ  кемшiлiктерiн де ескеру қажет. Ең маңыздыларынан бiрi ақпараттың қауiпсiз сақталуына күмәннiң туындауы болып табылады. Сондықтан көп жағдайларда ұйымның басқарушылары аутсорсингке күдiкпен қарайды. Осындай жағдайларды ескере отырып, аутсорсингтiк қызмет көрсететiн компанияларды таңдауда мұқият болу қажет, оларды таңдауда нарықтағы репутациясына негiзделген жөн. 

Аутсорсермен тиiмдi жұмыс жүргiзу үшiн бұрын бұл қызметтi пайдаланбаған ұйым  iшкi бизнес процестерiнiң өзгеруiне дайын тұруы қажет, сонымен бiрге мынадай себептердiң туындауынан аутсорсинг басында тиiмсiз болып көрiнуi де мүмкiн:

· Аутсорсердiң ұйым туралы толық ақпараттарға ие болмауы

· Компанияның iшкi орта қызметкерлерiнiң қарсылығы

· Бизнестi жүргiзудегi қателiктер

Аутсорсингтiк компания қызмет көрсетудi төмендегi схема бойынша жүзеге асырады 3-сурет.









Сурет -3. Аутсорсингтiк қызмет көрсету сызбасы
Ескерту – [6] әдебиет негізінде құрастырылған

Аутсорсингтiк компаниялар ұсынатын қызметтерiнiң құнын анықтауда тапсырыс берушi фирмаларға дифференциалды қатынаста болады. Бухгалтерлiк аутсорсингте тарифтердiң бiрнеше түрлерi қолданылады:

· «Нөлдiк тариф» - нөлдiк балансқа ие ендi құрылған ұйымдарға арналған тариф;

· Базалық тариф – есептiлiк көлемi үлкен емес ұйымдарға арналған;

· Кешендi бухгалтерлiк қызмет көрсетуге қажеттiлiгi бар ұйымдарға арналған тариф;

Сонымен қатар, аутсорсингтiк компаниялар тапсырыс берушiлердiң талаптарына орай басқа да қосымша қызметтер көрсетедi. Мысалы, салық төлемдерiн оптимизациялау. 

Қазақстанда аутсорсингтiк қызметтердi көбiнесе шетел компаниялары пайдаланады. Себебi аутсорсинг батыста жоғары сұранысқа ие. Сонымен бiрге, аутсорсингтен шағын отандық компаниялар да пайдаланады. Олар  арзан қызмет ұсынатын жеке провайдерлерге тапсырыс бередi. Сондықтан, көп жағдайларда көрсетiлген қызмет сапасы төмен болады.

Басқарудың жаңа тәжiрибесiн зерттеу мен нәтижелерiн қорытындылау арқылы аутсорсинг негiзiнде атқарылатын ұйым қызметiнiң жалпы мақсаттары мен заңдылықтары ғана емес, iргелi айырмашылықтары да анықталды. Аутсорсингтi қолданудың мақсаттарын, мiндеттерiн, тиiмдiлiк критерийлерiн, мүмкiндiктерi мен шектеулерiн түсiну арқылы ұйымды экономикалық жүйе ретiнде басқарудың жаңа әдiсамасының қалыптасқанын және аутсорсингтiң ғылыми-теориялық негiздерiн одан әрi тереңiрек қалыптастыру қажеттілiгiн байқауға болады. 

Аутсорсинг процесiнiң нәтижесi ретiнде экономикалық жүйенiң жаңа конфигурациясын айтуға болады. Ол жүйеге шаруашылық субъектiлерiнiң арасындағы қарым-қатынастар жүйесi де кiредi. Аутсорсинг процесi ұғымы аутсорсинг технологиясы ұғымымен тығыз байланысты. Аутсорсинг технологиясы аутсорсингтiң инновациялық жобасын жоспарлаудың, ұйымдастырудың, жүзеге асыру мен қадағалаудың басқару технологиясы болып табылады. 

Аутсорсинг жобасы дегенiмiз  - бәсекеге қабiлеттiлiгi мен тиiмдiлiгiн арттыру мақсатын ұстанған аутсорсинг әдiснамасы негiзiнде экономикалық жүйенiң конфигурациясын мақсатты түрде өзгерту. Аутсорсингтiң инновациялық жобасы нақты ұйымның нақты қызмет түрлерiн, қызметтерi мен процестерi үшiн арнайы жасалуы қажет және арнайы маманданған қызметтердiң сапасына қойылатын талаптарды анықтауды және өзара қарым-қатынастарды басқару жүйесiн қалыптастыруды қажет етедi. 

 «Аутсорсинг» түсiнiгiнiң қолданылып жүрген анықтамаларын талдау нәтижелерi басқару тәжiрибесiнде осы әдiснаманы қолданудағы әртүрлi тәсiлдердi сипаттайды. Аутсорсингтiң мәнiн қажеттi ресурстар мөлшерiнде экономикалық жүйенiң интеграциялану процесi ретiнде түсiндiру қажет. 
Бұл әдiснаманы мақсатты түрде пайдалану арқылы қазақстандық ұйымдар бәсекелестiк басымдықтары мен инновациялық әлеуетiн пайдаланудың жаңа мүмкiндiктерiн iздестiруге және толыққанды қолдануға мүмкiндiк алады. 

Халықаралық және жаһандық аутсорсинг процестерiне қатысатын ұйымдар мемлекеттiң ұлттық iшкi нарығы мен халықаралық және жаһандық нарықтарда да қатыса алады. Бәсекелестiк басымдықтар табиғатының өзгеруi, аутсорсинг өндiрiс пен басқару процестерiн ұйымдастыруға қолдануы экономикасы дамыған елдердiң компанияларына ғана емес, «жаңа нарықтардың» жедел дамып келе жатқан компанияларына да тән. Iскерлiк қатынастарды аутсорсинг негiзiнде құру тәжiрибесi мен дәстүрлi тiгiнен интеграцияланған құрылымы бар, көптеген жылдардан берi келе жатқан трансұлттық корпорациялармен қатар аутсорсингтiк келiсiмдер ықпалының аясына өз қызметтерiн аутсорсинг қызметтерiн ұсынуға бағытталған iрi, орта және шағын ұйымдар да кiредi. Аутсорсингтiк қызметтерi нарығының ұлттық шекаралардың iшiнде дамуы ұлттық экономиканың жаһандық экономикалық кеңiстiкке тартылуының маңызды бiр факторына жатады. 
Тұрақсыз экономика және еркiн бәсеке жағдайында қызмет көрсететiн компаниялар шығындарын азайту және өзiнiң бизнесiнiң табыстылығын жоғарылату үшiн жаңа жолдарды iздеуге мәжбүр болады. Ал, аутсорсинг фирманың шығындарын үнемдеудегi жаңа және тиiмдi тәсiлдердiң бiрi болып табылады. Аутсорсинг қызметiн пайдалану Қазақстан Республикасында да ақырындап дамып келе жатыр. Зерттеу нәтижелерi бойынша нарықта қызмет көрсететiн кәсiпкерлер және заңды тқлғалардың 80% аутсорсингтi пайдалануды қалайтынын немесе болашақта пайдалануды жобалағанын айтып өттi.

Қазiргi күнде көптеген компаниялар бухгалтерлiк есеп және салықтық есептiлiк саласындағы аутсорсинг қызметтерiн пайдалануды бастаған. Кейбiр жағдайларда компания бухгалтерлiк есептi тәуелсiз, кешендi түрде жүргiзе алмайды немесе қаламайды. Мұндай ұйымдар үшiн осы қызметтi аутсорсингтiк компанияларға тапсыру тиiмдi болып табылады.

Бухгалтерлiк аутсорсингтiң артықшылықтары:

1. Бизнес процесiнде сату шығындарын төмендетуге мүмкiндiк туындайды:

· Тапсырыс берушi фирма бухгалтерге төленетiн еңбекақы шығындарын үнемдейдi.

· Аутсорсинг қызметi  бухгалтерге еңбекақы төлеуден  арзан, себебi еңбекақы бойынша әр ай сайынғы салықтар және аударымдар төленбейдi.

· Фирма бухгалтерлiк есеп үшiн арнайы бағдарламаларға шығын жұмсамайды. 

2. Көрсетiлген қызметтердiң сапасы жоғары:


· Аутсорсингтiк компания белгiлi бiр қызмет түрлерiне маманданған болады және көптеген фирмаларға қызмет көрсетедi. Осыдан оның қызмет көрсету бойынша тәжiрибесi де жоғары болып табылады.

· Аутсорсингтiк компания штатында бухгалтерлiк есептiң және салық салудың әртүрлi аспектiлер бойынша жоғары мамандары болады

3. Бизнес процесiн жүзеге асыру барысында туындайтын тәуекелдiлiктердi төмендету мүмкiндiгi:

· Келiсiмшарт бойынша аутсорсингтiк компания көрсеткен қызметiнiң сапасына жауапты болады.

· Келiсiмшарта көрсетiлген мерзiмде аутсорсингтi компания қажеттi есептiлiктер мен құжаттарды өз уақытында тапсырады.

Бухгалтерлiк аутсорсингтiң көптеген артықшылықтары бар, бiрақ  кемшiлiктерiн де ескеру қажет. Ең маңыздыларынан бiрi ақпараттың қауiпсiз сақталуына күмәннiң туындауы болып табылады. Сондықтан көп жағдайларда ұйымның басқарушылары аутсорсингке күдiкпен қарайды. Осындай жағдайларды ескере отырып, аутсорсингтiк қызмет көрсететiн компанияларды таңдауда мұқият болу қажет, оларды таңдауда нарықтағы репутациясына негiзделген жөн. 

Қорыта келгенде, Қазақстанда аутсорсингтiк компаниялардың кең көлемде жұмыс iстеуiнiң бiрден-бiр себебi – отандық менталитет десек те болады, өйткенi бизнес бойынша партнерге сенiм бiлдiру өте қиынға соғады. Дегенмен, бұл қиындықтар да өз шешiмiн тауып жатыр, себебi бiлiктi мамандар өз iстерiнiң шеберi екендiгiн дәлелдеуде. 

Екiншi бiр себебi – ұйымның маңызды ақпаратының сыртқа шығып кетуi. Бұл мәселе де өзiнiң оңтайлы шешiмiн табуда, себебi, беделi қалыптасқан, толықтай сенiм бiлдiруге болатын компаниялар саны арта түсуде. Бiлiктi маманның көмегi бизнес процестерiн алғаш бастаған сәттен бастап кез-келген мезетте қажет болуы мүмкiн. Осы орайда, нормативтік-құқықтық тұрғыда қатынастырдың қорғалуын қамтамасыз ету де қажет деп ойлаймыз. 

